Vərəm çöpləri, təsnifatı, morfo bioloji xassələri.
Vərəmin əsas törədicisi – mycobacterium tuberculosis 1882 – ci ildə R. Kox tərəfindən kəşf edilmişdir. Vərəm ocaqlarından hazırlanmış və metilen abısı ilə boyadılmış preparatlarda bu bakteriyanı aşkar edən R. Kox eləcə də qan zərdabında onun təmiz kulturasını almağa müvəffəq olmuşdur. 
Vərəm xəstəliyi 3 növ mikobakteriya – təqribən 90% hallarda Mycobacterium tuberculosis, 5% hallarda Mycobacterium bovis, 5% hallrda isə Mycobacterium africanum ilə törədilir. 
Morfo bioloji xassələri. Mycobacterium tuberculosis toxumalarda və xəstələrdən alınmış digər materiallarda 0,4 – 3mkm uzunluğunda nazik çöpvarı bakteriyadır. Süni qidalı mühitlərdə polimorf çövari, eləcə də kokabənzər və sapşəkilli formalara rast gəlinir. Eyni kulturada düz, əyilmiş, kolbaşəkillieləcə də bir çox kiçik – bakterial filtirlərdən süzülə bilənMux dənələri formasında ola bilər. Müxtəlif amillərin təsirindən həmçinin L – formalara çevrilə bilir. Hərəkətsizdir, spora və kapsula əmələ gətirmir, mikrokapsulaya malikdir. Hüceyrə divarında mikol turşusundan ibarət çoxlu miqdarda lipidlərin olması ilə əlaqədaranilin boyaları ilə zəif boyanırlar. Sil – Nilsen üsulu ilə boyadılmış preparatlarda mikobakteriyalar tək – tək və ya V rəqəmini xatırladan bir neçə hüceyrədən ibarət kiçik yığınlar şəklində yerləşmiş qırmızı rənfli turşuyadavamlı çöplər şəklində aşkar olunur.
Tənəffüs tipinə görə obliqat aerob olan Mycobacterium tuberculosis – in fərqləndirici kultural xassəsi onun qidalı mühitlərə tələbkarlığı və tədricən inkişaf etməsidir. Inkişaf və çoxalma əsasən ikiyə bölunmə və ya daha mürəkkəb olan tumurcuqlanma yolu ilə baş verir. Kulturada yavaş inkişaf etməsinə səbəb Mycobacterium tuberculosis – in çox gec, təqribən 18 -20 saatdan bir bölünməsidir. pH Mycobacterium tuberculosis 5,8 – 7 olan qidalı mühitlərdə, 37 -38°C temperaturda kultivasiya edilir. Qliserin onun inkişafını stimullaşdırır, ona görə də qliserinli bulyonda kultivasiya etmək mümkündür. Hazırda Mycobacterium tuberculosis – in kultivasiyası üçün aşağıdakı mühitlərdən istifadə edilir:
· Yarımsintetik aqarlı mühitlər
· Tərkibində yumurta sarısı olan mühitlər
· Maye mühitlər
Bərk qidalı mühitlərdə M.tuberculosis R – və S – koloniyalar əmələ gətirir. Daha virulentli R – koloniyalar 15 – 20 gündən sonra getdikcə gül kələmini xatırladan, mərkəzi bir qədər qabarıq, kənarları nahamar, aşıq krem rəngli quru ərp şəklində olur. Maye mühitlərdə 5 – 7 gündən sonra krem rəngli qalın, bərk və quru qırışıq ərp şəklində inkişaf edir. Bu ərpin altında qidalı mühit şəffaf qalır. 
M.tuberculosis zəif biokimyəvi fəallıqa malikdir. Onun tərkibində aminotranferaza, esteraza, treqallaza və amidaza tipli fermentləe aşkar olunmuşdur. Katalaza və peroksidaza fermentləri xüsusi maraq doğurur. Belə ki, Mycobacterium tuberculosis – in virulentliyi və izonikotin turşusunin hidrazidləri qrupundan olan dərman preparatlarına qarşı davamlılığı bu fermentlərlə əlaqədardır. Vərəm törədicilərinin izoniazidə həssas ştammları yüksək, izoniazidə davamlı ştammlar isə zəif katalaza və peroksidaza fəallığına malik olurlar. Bundan əlavə mikobakteriyaların müxtəlif növlərində katalaza fermentinin fiziki – kimyəvi xassələrində də müəyyən fərqlər aşkar edilmişdir. Şərti – patogen mikobakteriyalarda və saprofitlərdə bu ferment termostabildir. Vərəm törədicilərində isə katalaza termolabil olmaqla 60°C temperaturda 30 dəq. müddətində inaktivləşir.
M.tuberculosis Mycobacterium bovis – dən və şərti – patogen mikobakteriyalardan fərqli olaraq nikotin turşusu əmələ gətirir. Nikotin turşusu maye qidalı mühitdəə çoxlu miqdarda toplandığından, onu kultural mayedə niasin sınağı ilə aşkar etmək mümkün olur. Bu sınaq kalium – sianid və xloramin B məhlulunun nikotin turşusu ilə açıq sarı rəngli kompleks birləşmə əmələ gətirməsinə əsaslanır. Izoniazidə davamlı ştammlar niasin sintez etmirlər. M.tuberculosis Mycobacterium bovis – dən fərqli olaraq nitratları nitritlərə reduksiya edir.
